
Glindesdi, ils 11 d'october 2021

Il Lag Salischinas duei esser realisaus sil 2027

Il venderdis vargau ha I'Uniun Lag Salischinas salvau sia radunonza generala ed elegiu il niev president Diego Deplazes da Rabius. Il project Lag Salischinas vegn da niev integraus ellorgani-
saziun dalla vischnaunca Sumvitg ed il TCS vul collaborar.

Dapi la fundaziun il 2017 era 'Uniun
Lag Salischinas vegnida presidiada da
Rino Caduffda Glion. Ord motivs per-
sunals ha el abdicau avon dus onns,
aschia ch’il consuprastont Fabian Col-
lenberg ha tgamunau quella ils davos
onns ed era menau la radunonza gene-
rala. Il venderdis ei il deputau e secre-
tari general dalla Lia Rumantscha,
Diego Deplazes vegnius elegius sco pre-
sident dall’Uniun Lag Salischinas. Ils
ulteriurs consuprastonts Andreas Basel-
gia, Luis Beer, Fabian Collenberg, Cur-
din Maissen, Andy Monn, Jacqueline
Walter, Placi Wenzin ¢ Guido Wieland
cin vegni reelegi cun in applaus. Ils re-
visurs dall'uniun Claudio Cajacob e
Willy Decurtins ein medemamein veg-
ni reelegi. Cuniun dumbra rodund 800
commembras ¢ commembers, per
gronda part dalla regiun. Il project
duei vegnir integraus ell’organisaziun
dalla vischnaunca Sumvitg. Ina cumis-
siun communala duci persequitar ed
accumpignar vinavon il project. La cu-
missiun duei ensemen cun in menader
da project tecnic ed in menader da pro-
ject per I'economia da menaschi pro-
mover il project Salischinas.

Sin buna via

Sco Fabian Collenberg ha declarau, ei
la realisaziun dil project Lag Salischi-
nas sin buna via: «Tecnicamein ei il lag

L'Uniun Lag Salischinas spera da saver realisar il project Lag Salischinas sin il 2027.

Project Lag
Salischinas

LUniun Lag Salischinas vul realisar a
Salischinas ella vischnaunca da Sum-
vitg ina zona da sport ¢ recreaziun. Il
project cuntegn in lag natural da far
bogn, in lag da pesca ed ina tratga da
péschs. Il territori cunfinescha al pe-
rimeter da revitalisaziun dall’ogna
A-31a Cahuons ch’ei da muntada na-
ziunala. Plinavon sesanfla sil territori
ina deponia veglia che savess vegnir
dimessa en connex cul project.
Lidea per in lag natural da far bogn a
Salischinas ei gia naschida igl onn
1997. Igl onn 2013 ei l'idea vegnida
sviluppada vinavon entras ina gruppa
d’interess. Il project Salischinas sus-
tegn las intenziuns dalla Surselva da
promover il turissem da stad ch’ein
entras la midada dil clima indispensa-
blas. Igl Uffeci per la natira ed igl am-
bient ha constatau che la realisaziun
d’inazona da sport ¢ recreaziun inclus
lag natural da far bogn ¢ revitalisaziun
dil Rein Anteriur seigi interessanta.
Lavischnaunca da Sumvitg haina po-
siziun positiva enviers il project, su-
stegn la revitalisaziun dil Rein denton
mo sche la zona da sport e recreaziun
sa vegnir realisada.

realisabels ed era culla finanziaziun es-
san nus sin buna via. Ina gronda da-
monda aviarta ei denton aunc la cum-
pensaziun da terren.» Sco I'uniun scri-
vaen in communicau als mieds da mas-
sa, ci ina gruppa da lavur en stretg con-
tact culs cultivaders per elaborar sligia-
ziuns. Ei vegn sclariu pusseivladads da

cumpensaziun da terren, indrezs da
schuar e pusseivladads cugl agroturis-
sem. Luniun quenta da saver entschei-
ver cullas lavurs da baghegiar il 2025.
La fasa da baghegiar dil project vegn a
cuzzar rodund dus onns aschia ch’ei po
forsa vegniu fatg bogn a Salischinas igl
onn 2027.

17 milliuns per

lag e campadi

Las examinaziuns tecnicas confirman
la realisabladad dil project a Salischi-
nas. Per la realisaziun dil Lag Salischi-
nas quenta 'uniun cun cuosts da ro-
dund 12 milliuns francs. Tenor Fabian
Collenberg vegn il maun public proba-

blamein a surprener ils cuosts pil lag.
Per realisar il campadi cun glamping
(campar a moda luxuriusa), ein cuosts
da rodund tschun milliuns francs pre-
vi. Cheu vul I'uniun tschercar inve-
sturs. Cun il TCS eis ei reussiu d’anflar
in gestiunari e co-investur pil campa-
di/glamping. Oliver Griitzner, mena-

der dalla partiziun turissem e temps li-
ber, ha partiu entgins patratgs cun la
radunonza. El seigi perschuadius ch’ei
sappi vegnir creau a Salischinas in pro-
ject unic. Il TCS vegn consequenta-
mein a separticipar finanzialmein vid il
project gia naven dalla proxima fasa da
project.

PUNTREIS vul ir vias novas cull’ustria

Il venderdis sera ha Fatmir Spescha — il cuschinicr dalla casa PUNTREIS a Mustér - envidau alla vernissascha da siu cudisch da
cuschinar «Tratgas indigenas en niev vestgiuv. Gian Reto Nufer, il menader dalla casa, ha tradiu da vuler arver pli fetg la gastro-

nomia dalla casa per la publicitad.

[} hinier drova sfidas

Las fatschas dils hosps dalla casa PUNTREIS
e dil cuschinier Fatmir Spescha han adina pu-
spei tradiu il venderdis, ch’ei eran surpri e cun-
tents cun quei ch’ei vegniu surviu. Oravontut
ils «Raviolis da capuns» han fascinau las buc-
cas finas (La FMR ha presentau il cudisch la

mesjamna vargada).

Gia ussa ein hosps d’ordeifer beinvegni ell’us-
cria dalla casa PUNTREIS che porscha era ca-
terings e menus per fiastas da famiglia, nozzas
ed auter. Sco Gian Reto Nufer ha tradiu il ven-
derdis, puprogna Fatmir Spescha las cussa-
dentas ed ils cussadents cun sia cuschina. El
drovi denton ina sfida speciala. «Perquei lein
nus arver aunc pli fetg noss'ustria ¢ porscher

ilsen-

A caschun dalla vernissascha da siu cudisch da
vidai cun sias i

ha Fatmir Sp

da quellas.

ina gastronomia d’events», aschia il menader
dalla casa PUNTREIS. Lidea seigi tuttavia
buca quella da concurrenzar ils menaschis el-
la regiun, mobein d’offerir enzatgei spezial.
«Jeu less porscher deletgs gastronomics ed in-
scenar quels a moda speciala. Quei sa esser
cun preparar el liug, cuschinar ordaviertsil fi-
ug ni era cun survir en vischala nunusitada ed
autras surpresas», declara Fatmir Spescha che
ha per exempel surviu ina suppa da zetgas en
crosas dad ovs.

Tut dalla regiun e fatg en casa

Products fini han piars nuot ella cuschina dal-
la casa PUNTREIS. Fatmir Spescha fa tut quei
ch’ei pusseivel sez, naven dil paun e la tuargia
entochen tier la pasta ed il bouillon. Ils animals
cumpra cl da purs dalla regiun. «Pil solit vise-
teljeu ls purs ed enquerel ora ils animals aschia
ch’jeu enconuschel els avon ch’ei vegnan ella
cazzettar, di il cuschinier che ha gia cuschinau
en pliras ustrias e hotels da renum, il davos en
Val sogn Pieder. Regiunal ¢ stagiunal ha per el
ina gronda muntada. Impurtont ei senza dubi
era ch'el fa sia lavur cun bia cor, perschuasiun
e pissiun e quellas ingredienzas drov’ei proba-
blamein era per cuschinar ils recepts ch’ein
d’anflar en siu cudisch. Autruisa vegn ei strusch
a gartegiar.

Il cudisch «Tratgas indigenas en niev vestgiu/Einhei-
mische Gerichte anders présentiert» cuntegn 30 re-
cepts naven da raviolis da capuns tochen egls bov da
Danis. Il cudisch ei cumparius tier «ediziun rein»
ISBN 978-3-033-08785-9. El po vegnir cumpraus ella
casa PUNTREIS ni directamein gl autur dil cu-
disch: Tel. 078 842 23 60 ni per mail : fspescha@PUN-
TREIS.ch. Il cudisch cuosta 30 francs.

Thomas Miiller ei niev president

Sper la tractaziun dallas fatschentas statutaricas ha la radunon-
za generala dall'Uniun sportiva Schluein Glion (USSI) era ele-
giu in niev president. Unanimamein ci Thomas Miiller vegni-
us tscharnius sco successur da Vendelin Cabernard. Lez ci se-
retratgs da siu uffeci suenter quater onns. Thomas Miiller ha-
bitescha a Flem Casa d’uaul, ei giurist promoviu ed advocat.
In fegl dad el dat ballapei tiels juniors dall’USSI. En sia giu-
ventetgna ha el dau cunzun ballamaun (ligia naziunala A cun
Yellow Winterthur), ei denton era staus activs sco ballapeist
tiel SC Wipkingen. Sco sportist passiunau ei Thomas Miiller
zun motivaus d’astgar surprender il tgamun dall’USSI e me-
nar quella cun success egl avegnir. 2(cdm/fmr)

Igl auto ei cupitgaus sur la via ora.

Giuven da 17 onns va sur igl ur da via ora

La sonda endamaun hai dau in accident silla via d’uaul a Stagias
sur Curaglia. In giuven da 17 onns ei ius cun in vehichel agricol
sur igl ur dalla via ora. Tenor la polizia seigi el vegnius blessaus gre-
vamein. La Rega ha transportau el el Spital cantunal a Cuera. La
Polizia sclarescha ussa las circumstanzias digl accident. (rer/fmr)



